
24. mai eru 90 ár liðin, síðani 
fyrsti Sosialurin kom út. Í hesari 
greinarøð leita vit aftur til gomul 

bløð og finna fram ymiskt 
áhugavert tilfar

Umboð 
í Norður­
landaráðið
1969: Taka vit av 
ella ikki?

Sosialurin skrivar soleiðis 13. 
august í 1969:

»Føroyingum stendur í 
boði at fáa tvey umboð í Norð­
urlanda Ráðið. Villi Sørensen: 
Um Javnaðarflokkrin góðtek­
ur uppskotið, verður tað við 
teirri treyt, at umboðini skulu 
halda fram við strembanini at 
fáa fullu viðurkenningina.

Føroyingum stendur nú 
í boðið at fá tvey uymboð 
í Norðurlanda Ráðið, sum 
verða vald av løgtingi og 
landsstýri.

Tað fyrsta sum hendur í 
hesum máli er, at tað verður 
fyrilagt løgtinginum, og verð­
ur hetta gjørt so skjótt sum 
gjørligt.

Hvørja støðu landsstýrið 
fer at taka er ógreitt.

Um støðu Javnaðar­
floksins sigur Villi Søren­
sen, landsstýrismaður, at 
uppskotið verður fyrst og 
fremst lagt fyri tingmenn­
inar, áðrenn endalig støða 
verður tikin. Um Javnaðar­
flokkurin góðtekur uppskot­
ið, verður tað við teirri treyt, 
at tey umboð sum verða vald 
í ráðið, skulu halda fram við 
strembanini at fáa javnbjóð­
is umboðan við hini norðan­
londini, endar Villi Sørensen 
viðmerkingar sínar til upp­
skotið um føroyska luttøku í 
Norðurlanda Ráðnum.«

Ætlanir um at byggja 
tríggjar risatrolarar 
fyri 100 milliónir

SOSIALURIN 1979

1979: Skulu taka 2.000 tons og fiska undir Føroyum

Sosialurin skrivaði soleiðis 10. 
februar í 1979:

»Eftir føroyskum viðurskift­
um eru tað risastórir trolarar, ið her er 
talan um at byggja. 

Sosialurin hevur frætt, at tað eru 
trý ymisk feløg í Føroyum, sum ar­
beiða við ætlanini at byggja tílík skip.

Eitt av hesum feløgum er P/F Vest­
ur í Vestmanna. Reiðaríið Vestur hev­
ur átt fleiri skip, sum tó øll eru seld 
nú. Skipini vóru Gullfinnur, Vestfinn­
ur og Norðfinnur.

Jákup Hansen, stjóri í P(F Vestur 
váttar fyri Sosialinum, at tað verður 
umhugsað at keypa ein tílíkan trolara. 
Hann leggur tó afturat, at enn er einki 
avgjørt. Í løtuni verður arbeitt víðari 
við ætlanini.

240 føtur
Trolararnir, sum talan er um, er 240 
føtur langir og kunnu lasta 2.000 
tons. Teir hava góða maskinorku, 
einar 5.000 hestar. Roknað verður 
við, at danskar ella norskar skipa­
smiðjur kunnu byggja eitt tílíkt 
skip fyri umleið 35 milliónir krónur 
og lata skipið eftir einum ári.

Jákup Hansen sigur víðari, at 
síðani Vestur seldi skipini hevur fel­

agið nakað av peningi, sum ætlanin er 
at seta í skip. Teir hava í hesum sam­
bandi umhugsað at seta pengarnar í 
ein stóran trolara. Hesin trolarin skal 
trola eftir svartkjafti og botnfiski á 
djúpun vatni undir Føroyum. 

Ætlanin er, at skipið eisini skal 
kunna royna við nót eftir øðurm 
fiskasløgum sum lodnu og makreli. 
Hetta er so eisini ein spurningur, hvar 
vit fáa loyvi til at veiða í framtíðini. 
Fleiri spurningar eru eftir at kanna.

Hetta eru spurningar um fíggjan, 
rakstur og inntøku av veiðiini.

Tað er greitt, at skal eitt skip, sum 
fiskar svartkjaft, klára seg, á tað hava 
stóra maskinorku og kunna taka 
nógv.«

Hósdagin fall dómur í Hægstarætti 
í tí sonevnda Diskotekklubbamáli­
num. Teir báðir saksøktu, Petur 
Olivar í Hoyvík og Árni C. Joensen 
vórðu fríkendir. 

Tað var í 1977, at táverandi 
nevndin í Diskoteque Club stevndi 
teimum báðum eftir 534.600 krón­
ur, sum hon metti, at teir høvdu tik­
ið sær sum samsýning fyri arbeið­
ið uttan heimild, meðan teir sótu í 
nevndini.

Málið var fyri í Føroya Rætti, 
og fall dómur her í februar 1979. 
Dómurin ljóðaði uppá, at saksøktu 
skuldu gjalda aftur til Diskoteque 
Club 204.600 krónur.

Hvørgin parturin var nøgdur við 
dómin, og skutu báðir partar dómin 
inn fyri landsrættin. 

Í november sama ár fall dóur 
í landsrættinum, og ljóðaði hann 
uppá, at saksøktu skuldu gjalda 

120.300 kr aftur til Ciskoteque Club.
Petur Olivar í Hoyvík og Árni 

C. Joensen vóru heldur ikki nøgdir 
við avgerðina hjá landsrættinum og 
skutu dómin inn fyri Hægstarætt.

Meðan Hægstirættu hevur 
arbeitt við málinum er vitnifrá­
greiðing farin fram einaferð aftu­
rat. Vitnifrágreiðingin fór fram í 
Føroya rætti í vár.

Avgerðin um at skjóta dómin inn 
fyri Hægsarætt loysti seg, tí frá ein­
um kravi upp á 534.600 kr vóru teir 
fríkendir.

Diskotekklubbamálið avgjørt í Hægstarætti:

1981: Petur Olivar í Hoyvík og Árni 
C. Joensen vórðu fríkendir

Stórur franskur trolari undir Føroyum. Skulu vit veiða meira av 
svartkjafti sjálvir, mugu vit hava tílíkar stórar trolarar

Villi Sørensen, 
landsstýrismaður

Petur Olivur í Hoyík og Árni C. Joensen, vórðu fyrst dømdir í Føroya 
Rætti, síðani í Landsrættinum, men at enda fríkendir í Hægsta Rætti. 
Diskotekklubbiní Havn hevði kravt teir eftir góðari hálvari millión krónum


